
1.- SARRERA
Askotan, musika irakasleok eskoletara iristen gara, eta, baliabideak egon arren, ikasleek ez dute musika-libururik! Geure baliabideak erabiltzen ditugu: eskoletan dauden hainbat argitaletxetako musika-liburuetatik fotokopiak ateratzen ditugu, hola-hala aurrera joateko. Baina hori ez da fundamentuzkoa, askotan ez baitago loturarik ekintzen artean. 
Horregatik otu zitzaidan material hau sortzea, edozeinek arbel digital batekin (gaur egun, eskola gehienetan baten bat badago) probetxuzko lan sekuentziatua egin ahal izateko. Lan hau irakasleei laguntzeko diseinatuta dago. Jarraian aurkituko duzuna irakasleek erabiltzeko da. Kontsulta moduan erabil daiteke, edo pausoz pauso jarraitu.
Proiektu hau Lehen Hezkuntzako bigarren mailari dago zuzenduta; hala ere, proposatzen diren jarduera asko beste maila batzuetan ere erabili ahal dira. 
Hamabost unitate didaktikok osatzen dute proiektu hau; ikasturte oso batean garatzeko dago diseinatuta. Unitate bakoitzaren hasieran, lantzen diren gaitasunak aipatzen dira; helburu didaktikoak zehazten dira, jorratuko diren edukiak, ebaluazio- irizpideak eta jarduerak. Jarduera gehienak arbel digitalean aritzeko dira. Ariketa batzuk Interneten aurkitutakoak dira, eta beste batzuk nik neuk sortuak.
Hau proposamena baino ez da; gero bakoitzak bere modura egin dezake, noski! Bakoitzak egokitu beharko du bere taldearekin lan egiteko. Adibidez, irakasleak aukeratu beharko du zein diren gutxienezko helburuak ikasleen arabera; edo gustuko ez duen jarduera bat beste batekin ordezkatu...
Programazio didaktiko honek bete-betean jarraitzen ditu 175/2007 DEKRETUA, urriaren 16koa, Euskal Autonomia Erkidegoko Oinarrizko Hezkuntzaren curriculuma sortu eta ezartzekoa eta 97/2010 DEKRETUA, martxoaren 30ekoa, Euskal Autonomia Erkidegoan Oinarrizko Hezkuntzaren curriculuma sortu eta ezartzeko den Dekretua al​datzen duena. 

Jarraian aipamen batzuk egingo ditugu: gaitasunak, helburuak, edukiak, ebaluazio-irizpideak eta metodologiari buruzkoak, programazio hau garatzean kontuan izateko.
2.- GAITASUNAK

2.1.- HEZKUNTZA GAITASUN OROKORRAK
Heziketa oso baterako erreferentziazko ardatzak dira hezkuntza gaitasun orokorrak, bai oinarrizko hezkuntzarako, bai bizitza osoan zehar ikasteko prozesurako, eta hezkuntza-testuinguru guztietan ikasten dira, formaletan nahiz ez-formaletan. Hezkuntza-gaitasun orokor horiek ezin dira zuzenean ebaluatu; izan ere, hezkuntza-prozesu osoko plangintzaren loturazko eta bitartekaritzako lanak egiten dituzten aldagai konstanteak dira. Horien bidez, hezkuntza-planteamendu integrala egiten da, eta askotariko gaitasunak eskuratzeko modua dute ikasleek. Honako hemen zerrendatuta gaitasun orokorrek barnebiltzen dituzten alderdi batzuk:
a) Arduraz eta autonomiaz bizitzen ikastea, eta, zehazki, nork bere burua ezagutzen ikastea, norberaren buru-osasuna eta osasun fisikoa zaintzen ikastea eta ohitura osasuntsuak hartzea, seguru sentitzeko. Izadiaz eta natura-baliabideez arduraz gozatzen ikastea, gizadi osoaren eta egungo nahiz geroko belaunaldien ondarea diren aldetik.


b) Irizpide kritikoz ikasten eta pentsatzen ikastea, eta, zehazki, askotariko informazio-iturrietatik (batik bat, komunikabideetatik) jasotako informazioa interpretatzea, sortzea eta ebaluatzea. Erabakiak hartzen eta arazoak konpontzen ikastea, ikasteko eta lan egiteko ohiturak eta ikasteko estrategiak eskuratzea, eta jakintza zientifikoko eta matematikoko metodoak aplikatzen ikastea, jakintza teorikoaren eta praktikoaren alorrek planteatzen dituzten arazoak identifikatzeko eta konpontzeko.

c) Bi hizkuntza ofizialetan, eta, gutxienez, atzerri hizkuntza batean hitz egiten ikastea, eta, berariaz, komunikabideak eta informazioko eta komunikazioko teknologiak irizpide kritikoz erabiltzen eta interpretatzen ikastea. Irizpide hori bera jarraitu behar dute ikasleek hizkuntza artistikoarekin, musika-adierazpenarekin eta gorputzaren, plastikaren eta ikusizko alorraren adierazpenekin.

d) Elkarrekin bizitzen ikastea, eta, berariaz, harreman positiboak izaten eta, gatazka-egoeretan, elkarrizketara eta negoziaziora jotzen ikastea. Halaber, gogoz eta demokratikoki parte hartzen ikastea, lankidetzan jarduten eta taldean lan egiten ikastea, eta aniztasuna errespetatzea, elkartasun-jarrerak erakutsiz.

e) Pertsona gisa garatzen ikastea, norbera izanda, eta emozio negatiboak kontrolatzea eta nork bere burua modu positiboan eta errealistan balioestea. Pertsona autonomoa izatea, norberak hartutako erabakien ardura hartzea, eta printzipio etikoei jarraitzea.

f) Egiten eta ekiten ikastea, erabakiak eta ardurak hartzeko ekimena izatea, esfortzua eta zailtasunak gainditzeko ahalegina balioestea, eta ekintzailea izatea, bizitzaren alor guztietan.


2.2.- OINARRIZKO GAITASUNAK
Oinarrizko gaitasunek adierazten dituzte ikasleek lortu beharreko helburuak, giltzarritzat eta beharrezkotzat jotzen baitira ikasleentzat. Hala, ebaluazioaren erreferentzia dira oinarrizko gaitasunak. Oinarrizko gaitasunaren definizioa: jakintzen, trebetasunen, jarreren eta balioen elkarrekintza bateratua eta testuinguru bakoitzera egokitua, Oinarrizko Hezkuntzak ikasle guztiek xedetzat izan eta lortu beharrekotzat dituztenak, pertsonaren errealizazioa eta garapena lantzeko eta herritartasun aktiboa eta gizarte-integrazioa lortzeko.

Geroago agertuko diren unitate didaktiko guztien hasieran, aipatzen da zein oinarrizko gaitasun lantzen den bakoitzean.

Jarraian, oinarrizko gaitasunak aipatzen dira, eta horiek garatzeko musika arloak egindako ekarpenaren laburpen txikia gehitzen da:

a) Zientzia-, teknologia- eta osasun-kulturarako gaitasuna. Metodo zientifikoarekin lotutako prozeduren erabilera; besteak beste, behaketa, esperimentazioa, aurkikuntza, azterketa edo gogoeta. Irakasgai honek ateak ireki behar dizkie teknologiak eskaintzen dituen aukerei eta ekarpenei. Haurrak sentsibilizatu egin behar dira, bizi-kalitatea hondatzen duten erasoez jabetzeko; besteak beste, kutsadura akustikoa gero eta handiagoa dela konturatzeko. Horretarako, ingurune fisiko atsegina eta osasungarria izatea pertsona guztientzat garrantzitsua dela ulertzen lagundu behar zaie. 

b) Ikasten ikasteko gaitasuna. Gogoeta bultzatzen da alor hauetan: gizarte-testuinguruko arte-gertaerak, objektuen manipulazioko prozesuak, tekniken eta soinuen edo espazioen zentzumen bidezko azterketa, hartutako ezagutzek haurrei behar adinako jakinduria emateko, hainbat egoeratan erabiltzeko.

c) Matematikarako gaitasuna. Lagungarriak dira musika-diskurtsoen denboraren irudikapena eta proportzioen, bitarteen eta distantzien erabilera, musikaren oinarrizko elementuetan. Haurrak konturatu behar du musikaren historia pentsamendu matematikoarekin topatu izan dela behin eta berriz.
d) Hizkuntza-komunikaziorako gaitasuna. Musika-hezkuntzak gaitasun hau garatzen laguntzen du, alderdi hauen bitartez: sortzen diren komunikazio-trukeen aberastasuna eta alorrak ematen duen berariazko lexikoa. Gainera, musika-ekoizpenak testuak ditu batzuetan, ahozko zein idatzizko trebetasunak lantzeko lagungarriak direnak.

Abestiak bide egokiak dira lexiko berria eta eraikuntza sintaktiko interesgarriak ikasteko. Oso tresna erabilgarria dira gure erkidegoko bi hizkuntza ofizialak aberasteko eta finkatzeko eta bitarteko erakargarriak dira bigarren eta hirugarren hizkuntzen ikasketa indartzeko edo hizkuntzak ikasten laguntzeko.

Ahots-prestakuntza egokiaren bitartez, mintzamenarekin zerikusia duten ahalmenak garatzen dira; besteak beste, arnasketa, ahoskera eta artikulazioa.

e) Informazioa tratatzeko eta teknologia digitala erabiltzeko gaitasuna. Arte-hezkuntzak alorraren barruko formen eta soinuen erabilera, ekoizpena eta azterketa egokia izan dadin lan egiteko konpromisoa hartzen du. Teknologia musikarekin lotutako prozesuak erakusteko tresna izan daiteke eta ikasleak bere sorkuntzak egiteko edo lanetarako informazio erabilgarria bilatzeko balio du.

f) Gizarterako eta herritartasunerako gaitasuna. Haurrak artearen gizarte-erabilerez jabetzea oso inportantea da. Besteen proposamenen errespetua eta arte-erantzunen aniztasunaren ulermena. Artea balio handiko dokumentu historikoa da eta mundua ulertzeko eta munduan bizitzeko beste modu batzuekin harremanetan jartzeko balio du.
Interpretazioak eta sorkuntzak sozializazioa bultzatzen dute, batez ere, gaur egungo gizartean toki garrantzitsua dute musika-jardueren bitartez (ahotsaren, tresnen, mugimenduaren eta dantzaren bitartez). Hori dela eta, beharrezkoa da lankidetza sustatzea, ardurak hartzea, arauak eta argibideak betetzea, materialak eta tresnak zaintzea, teknika jakin batzuk ezartzea eta eremuak behar bezala erabiltzea.

Talde-lanean akordioa eta adostasuna bilatzeak errespetua, onarpena eta ulermena sustatzen ditu, eta bizikidetza-egoerak sortzen ditu, pertsona arduratsuak, kritikoak eta solidarioak trebatzen lagunduz.

g) Giza eta arte-kulturarako gaitasuna. Arte-gertaerak ezin dira ulertu jatorrizko kultura alde batera utzita, ekoizpen-testuinguruak baztertuta. Musika, dantza eta artea dira, oro har, Euskal Herria komunitate egiten duten lekuko adierazgarrienetako batzuk. Alorrari esker, ikasleak adierazpen horiek balioesteko eta ezagueran eta gogoetan oinarritutako iritziak sortzeko tresnak eskuratzen ditu.

h) Norberaren autonomiarako eta ekimenerako gaitasuna. Arte-adierazpena erantzun irekiak emateko modutzat hartzen da, eta gizabanakoen eta taldeen aukerak onartzeko gai da. Hori dela eta, autoestimua eta norberaren nortasuna sendotzen du. Haurra hasierako azterketatik amaierako produktura eramateko prozesua egiteko, aurretik plangintza egin behar da, eta ahaleginak egin behar dira, emaitza originalak lortzeko. Arte-hezkuntzaren alor guztietan dago sormena, eta sormenak autonomiaz jokatzea, ekimenak abian jartzea eta hainbat aukera eta konponbide kontuan hartzea eskatzen du.
3.- HELBURUAK
3.1.- MUSIKA ARLOAREN HELBURU OROKORRAK
Arloaren helburu orokorrak: Lehen Hezkuntzan gaitasun hauek lortzea izango da Arte Hezkuntzako irakaskuntzaren helburua:
1. Oro har, ikusizko kulturako eta musika-kulturako arteek eta produktuek ideiak, sentimenduak eta bizipenak jakinarazteko eta adierazteko eskaintzen dituzten aukerak ulertzea. Arte eta produktu horiek Euskal Herriko eta, oro har, herri guztietako ondarea eratzen duten elementutzat hartzea, eta, horrela, artea eta kultura ezagutzen eta gozatzen laguntzea.
2. Arte-hizkuntzen tekniken, baliabideen eta arauen oinarrizko ezagutza eta jakintza izatea. Teknologiek eskaintzen dituzten aukerak irakastea, sorkuntzetan eta haien erantzunak egiten erabiltzeko, eta, horrela, maila bateko autonomia lortzea arte-hizkuntzaren bidezko komunikazioan.
3. Arte-adierazpenen teknikak, baliabideak eta arauak ikertzea eta aztertzea ikusizko kulturako eta musika-kulturako lanetan, lan horiek hobeto ulertzeko, eta lan horiez gehiago gozatzeko, eta erreferente estetiko berriak garatzeko aukera izateko. Horrez gainera, arte-hizkuntzaren eremua zabaltzea.
4. Irudimena eta sormena pentsaera dibergentearen eta konbergentearen trebetasunak eta norberaren eta besteren ideiak eta sentimenduak berregiteko ekimena, beharrezko prozesuak antolatuz, arte-ekoizpeneko lanetan erabili ahal izateko.
5. Gai izatea sorkuntza-proiektuak eta lanak garatzean emaitza jakin batzuk lortzeko egin beharreko prozesuen plangintza egiteko, ebaluatzeko eta doitzeko, eta horrek guztiak eskatzen dituen erronken jakinaren gainean egotea. Horrez gainera, arazoak, sortuz gero, jarrera eraikitzailez konpontzea.
6. Arteen eta ikusizko kulturako eta musika-kulturako produktuen funtzio sozialak eta erabilerak ezagutzea, eta norberaren eta besteen esperimentuetan ezagutzea, produktu horiek hainbat garai eta kulturatan izan dezaketen eta izan duten zeregina ulertzeko eta norberaren kultura-ondarea eta inguruko beste kulturen ondarea ezagutzeko.
7. Ikusizko arte-ekoizpenak eta musika-ekoizpenak eta ekoizpen horiek sortu diren garaiaren eta tokiaren ezaugarriak lotzea, ekoizpenen arte-balioa ulertzeko, bai eta garai edo gizarte-talde baten adierazpen gisa ekoizpenek izandako balioa ere. Horrela, arte-ekoizpenaren eta ekoizpenak ingurune fisikoan eta gizarte-ingurunean duen oihartzunaren eta esanahiaren balioa ezagutzeko eta kritika-prozesuak hasteko bideak irekiko dira.
8. Taldeko arte-jardueretan parte hartzea, besteren ekimenei eta ekarpenei laguntzea eta ekimen eta ekarpen horiek aintzat hartzea, errespetatzea eta elkartasunez jokatzea, arte-emaitza ona lortzen lagunduko duten lankidetzako eta talde-laneko trebetasunak garatzeko eta, gizartearen alderditik begiratuta, garapen pertsonala izateko.
9. Norberaren artelanetan konfiantza izatea, lanak egiten gozatzea eta norberaren eta taldearen hazkunderako egiten duen ekarpena aintzat hartzea, autoestimua sendotzeko eta ideiak eta sentimenduak adierazteko gaitasuna hobetzeko.
10. Euskal kultura-ondarearen eta beste herri batzuetako ondarearen arte-adierazpenak ezagutzea eta balioestea eta adierazpen-moduak gordetzeko eta berritzeko egindako lana aintzat hartzea. Kontuan hartzea zer-nolako aberastasuna ematen duen hainbat kulturatako pertsonekin trukea izateak.

3.2.- HELBURU DIDAKTIKOAK
Helburu didaktikoak zehaztuta daude unitate didaktiko bakoitzean. Unitate bakoitzean hiru edo gehienez lau helburu didaktiko lortu nahi ditugu; horretarako, bi saio baino ez dauzkagu.
Gutxieneko helburuak letra etzanez idatzita daude, eta horiek ebaluatzeko gutxieneko irizpideak ere bai.

4.- EDUKIAK
4.1.- EDUKI MULTZOAK
175/2007 Dekretuak, urriaren 16koa, Euskal Autonomia Erkidegoko Oinarrizko Hezkuntzaren curriculumak ezartzen ditu; Arte-hezkuntzaren barruan, 4 eduki multzo. Hauetako bi musikarako dira. Zikloka banatuta daude, eta lehen ziklorako hauek dira:
# 1. eduki multzoa. Musika entzumen bidez hautematea eta ulertzea.
– Soinu-iturriak ikertzea, eta natura guneetako eta gizarte-inguruneko soinuen ezaugarriak bereiztea.
– Soinuaren eta soinua sortzen duten soinu-iturrien aukerak aztertzea, eta haien ezaugarriak identifikatzea.
– Eskolako musika-tresnak eta musika tradizionaleko, popeko, rockeko eta orkestrako tresna ohikoenak ikusiz eta entzunez ezagutzea, bai eta hainbat motatako ahotsak ere.
– Hainbat estilo eta kulturatako musika-konposizio laburren entzuketa aktiboa.
– Abestietan eta musika-lanetan errepikapena eta kontrastea abiapuntu hartuta, ezagutzea egindako musika-forma errazak.
– Soinuaren altuera eta iraupena bereiztea, eta grafia konbentzionalen eta ez-konbentzionalen bidez irudikatzea.
– Inguruneko soinuak aurkitzeko jakin-mina, eta hainbat estilo eta kulturatako musika-lanak entzuten gozatzea.
– Zaratako eta kutsadura akustikoko egoerak identifikatzea.
– Isiltasunak musikan eta elkarbizitzan duen garrantzia balioestea.
– Entzuketetan eta beste hainbat musika-emanalditan izan beharreko jokabideak ezagutzea eta errespetatzea.
– Inguruneko musikak eta musika-emanaldiak deskribatzea eta azaltzea.
# 2. eduki multzoa. Musika-adierazpena, -interpretazioa eta -sorkuntza
– Ahotsaren, gorputzaren eta objektuen soinu-aukerak eta naturako soinuak aztertzea.
– Abesti errazak aho batez interpretatzea eta buruz ikastea.
– Euskal kultura-ondarearen eta beste kultura batzuen abestien eta dantzen bildumak ezagutzea.
– Ahotsa, gorputz-perkusioa eta musika-tresnak erabiltzea, testu errezitatuei, abestiei eta dantzei laguntzeko.
– Ahotsa zaintzearen garrantzia, tresna naturala eta gainerakoekin komunikatzeko bitartekoa baita.
– Perkusio txikiarekin interpretatzeko oinarrizko trebetasunak eskuratzea.
– Instrumentazio errazen interpretazioa, instrumentarium Orff-erako.
– Mugimenduen, segida soinudunak dituzten joko motorren eta dantza errazen oinarrizko teknikak praktikatzea.
– Grafia konbentzionalak eta ez-konbentzionalak dituzten partitura errazen idazketa eta irakurketa.
– Ahozko adierazpenarekin, musika-tresnen adierazpenarekin eta gorputz-adierazpenarekin gozatzea.
– Eskema erritmikoen eta melodikoen inprobisazioa estimuluei erantzuteko.
– Ahozko soinuak, objektuak eta tresnak aukeratzea, egoerei eta kontaketa laburrei soinua jartzeko.
– Musika ekoizteko norberaren aukeretan konfiantza izatea.
4.2.- EDUKI MOTAK
Eduki berriak aurretik dakitenari gehitzeko aukera izango dute ikasleek; oinarrizko gaitasunak landuta. Horrela, elkarrekin lotuko dituzte ikasitako edukiak eta haiek eraginkortasunez erabiltzeko aukera izango dute, hainbat egoera eta testuingurutan aplikatzeko.
Gaitasunen helburu nagusia da lortzea ikasleak  «egiten jakin» dezala, hau da, bultzatzea errealitatean aplikatzen den jakintza, askotariko testuinguruetara egokitzeko aukera eman eta izaera integratzailea duena, jakintzak prozedurak eta jarrerak biltzen baititu. Edukiak elkarri lotuta ulertzeko modu horrek aldatu egiten du kontzeptuzko, prozedurazko eta jarrerazko edukiei buruz sarri erabili izan den ikuspegi zatitzailea.
Unitate didaktikoetan aipatzen ditugu landuko diren edukiak lortu nahi dugun helburu bakoitzarekin.

5.- EBALUAZIOA
5.1.- EBALUAZIO PROZESUAREN GARAPENA
Lehen Hezkuntzan, ikasleen gaitasunen ebaluazioa banakatua, jarraitua eta orokorra izango da; ikasleak curriculumeko arlo guztietan egindako aurrerapenari erreparatuko dio, oinarrizko gaitasunak kontuan hartuta.
Oinarrizko Hezkuntzan, curriculumean ezarritako ebaluazio-irizpideak, ikastetxearen curriculum-proiektuan eta programazio didaktikoetan ikastetxeak zehaztuko ditu ebaluazioaren erreferentzia nagusiak.
Ebaluazio jarraituko prozesuan, ikasleren baten aurrerabidea ez bada behar bezalakoa, hezkuntza indartzeko neurriak ezarriko dira. Ikasturteko edozein unetan har daitezke neurri horiek, ikasteko zailtasunak hauteman bezain laster. Hala, neurri horiek helburu garbia dute: ikasleek, heziketa-prozesuan aurrera egiteko, ezinbesteko ikasketak eskuratuko dituztela bermatzea.

5.2.- EBALUAZIO MOTAK
Ebaluazio jarraitu honen barruan, hiru ebaluazio mota daude; izan ere, ebaluazioa ez da soilik amaierako frogaren emaitza, proiektu osoan egindako lanaren emaitza ere bada. Hauek dira hiru ebaluazio motak:
# Hasierako ebaluazioa: honen bitartez irakasleak, ikasleen aurrezagutza maila zein den jakingo du; dakitena, egiten dakitena eta ez dakitena. Ikasleen aurrezagutza horiek jakiteak balio izango dio irakasleari edukiak era batera edo bestera azaltzeko. Ebaluazio honek ez du neurtzen noraino dakiten ikasleek; baizik eta nondik hasiko den ikasle bakoitza.
# Ebaluazio erregulatzailea: honekin, irakasleak jakingo du ikasleek prozesu osoan zehar nola ikasten duten; eginiko galderen eta behaketen bitartez. Ikasleen zalantzak izan ditzakegu kontuan, azalpenak emateko moduak aldatzeko. Ebaluazio horrek balio du jakiteko ikasleen beharrak momentu bakoitzean.
# Amaierako ebaluazioa: hemen irakasleak identifikatuko ditu prozesu osoaren emaitzak; ea jarritako helburuak eta edukiak lortu diren. Horretarako, prozesu osoan zehar irakasleak berak egindako behaketak eta ikasleek egindako fitxak kontuan hartuko ditu. Amaierako ebaluazioa heltzen denean, kontuan izan beharko dugu nondik hasi den ikasle bakoitza eta noraino iritsi den.

5.3.- EBALUAZIO IRIZPIDEAK
Gorago aipatu dugunez, ebaluazio-irizpideak dira ebaluazioaren erreferentzia nagusia. Unitate didaktiko bakoitzean zehaztuta daude. Bestalde, helburu zehatz bat ebaluatzeko hainbat irizpide izango ditugu. Behatu nahi duguna zehaztea oso inportantea da; horregatik, oso zehatzak dira ebaluazio-irizpideak, eta ikaslearen hainbat alderdi aztertuko dituzte. Gutxieneko helburuak ebaluatzeko, gutxieneko irizpideak ere aukeratuko ditugu; helburuak bezala, letra etzanaz daude idatzita.

6.- METODOLOGIA
6.1.- PEDAGOGIA PRINTZIPIO OROKORRAK
1.– Hezkuntza-gaitasun orokorrak jaso behar ditu irakaskuntza eta ikaskuntzako prozesuak, eta kontzeptuzko, prozedurazko eta jarrerazko edukiak biltzen dituzten oinarrizko gaitasunak lortzea izan behar du prozesu horren xedeak.
2.– Lana proiektu osoen bidez eginez gero, erraztu egiten da oinarrizko gaitasunak ikasleei helarazteko bidea eta jakintza-arloen eta irakasgaien arteko diziplinartekotasuna.
3.– Ikastetxe-eredua hezkuntza-komunitatera eta, oro har, gizartera irekitzen ari dela, beharrezkoa da ebaluazioaren parte hartzea handitzea.
4.– Familiek eta irakasleriak parte-hartze eta inplikazio handia izan behar dute eskola-antolamenduan, eta indartu egin behar da irakasleen hezitzaile-izaera. Hala, bermatu egin behar da etapen arteko koordinazioa.
6.2.- METODOLOGIA-IRADOKIZUNAK.
Arte Hezkuntzak irakatsi behar ditu esperimentazioari eta praktikari tarte zabala utziko dioten metodologia-proposamenak, eta arte-hizkuntzen baliabide teknikoak eta adierazpen-baliabideak erabili. Proposamen horiek prozesu erreflexiboak jaso eta garatuko dituzten planteamenduetatik aztertu behar dira; besteak beste, planteamendu hauetatik:
– Ikasleak ideiak formulatzera eta hainbat motatako gaitasunak eta ikasitako ezaguerak egoera berrietan erabiltzera bultzatuko dituzten proiektuak proposatzea. Eguneroko bizitzako gaiak, arte-gai jakinak edo beste alorretako edukiekin lotutako gaiak abiapuntu hartuta sor daitezke proiektuak. Bestalde, diziplina arteko proposamenak sortzeko aukera ematen du.
– Ikasleak hainbat tresna —paper-zorro bat edo ikasketa-karpeta bat, esaterako— erabiltzea, lan-prozesuaren hainbat material jasotzeko; izan ere, ezaguera eraikitzen ari dela jabetzen laguntzen dio.
– Edukiekin lotutako irudi, abesti eta pieza instrumentalen bilduma zabal eta aberatsa sistematikoki erabiltzea, bai eta gogoetarako eta eztabaidarako bidea emango duten testuak eta beste mota bateko dokumentuak ere. Eztabaida eta gogoeta-eremu horien bitartez, ikasleak harremanean jarduten du, eta ezaguera partekatua eraikitzen du, hainbat motatako begiratuak eta irizpideak oinarri hartuta.
– Kontuan hartu behar da teknologiak garrantzi handia duela bilaketa- eta hautaketa-baliabide gisa.
6.3.- IKASTE- ETA IRAKASTE-PROZESUEN EZAUGARRIAK
# Esanguratsua. Abesti ezagunak aukeratu dira orokorrean, ikasleek dituzten aurre ezagutzek eta lortuko dituzten berriek bat egin dezaten. Horien bitartez eduki berriak aurkeztuko dizkiegu, eta arroztasuna malguagoa izango da. Beste alde batetik, ikasturtean zehar ikasiko dutena erabilgarria dela konturatuko dira: ikasturte-bukaerako jaialdian edo eskolak antolatzen dituen jaietan parte hartzeko, txangoetan ondo pasatzeko, taldeko kideak direla sentitzeko…
# Globala. Programazioaren filosofia globala da. Musika arloko helburuak lortzeko beste ikasgaien eduki anitzez baliatuko gara (Gorputz Hezkuntzatik dantza hartuko du; hizkuntzatik, ipuina eta abestia; matematikatik nota irudien baliokidetza…)
# Integrala. Ikasleen izaera eta nortasuna osotasunean garatzen laguntzen dieten jarduerak diseinatuta daude (dantza eta mugimendua, taldeko lana…)
# Anitza. Ikasle guztiek besteengandik ikasteko aukera izango dute elkartrukearen bitartez. Ikaste- eta irakaste-prozesu honen aberastasunaz jabetuko dira.
# Soziala. Ikasleen arteko interakzioa sustatzen dituzten jarduerak daude. Jarduera hauen bitartez elkarri lagunduko diote, eta honek elkarrenganako errespetua indartuko du.
# Askea. Ume guztien gaitasunak garatzeko giroa sortzen saiatuko da, ikasleen adierazteko askotariko moduak errespetatuz.
# Euskal dimentsiokoa. Ikasleek gure ondarearen transmisioan protagonista sentiaraziko dituen jarduerei ekingo diete. Aukeratutako abesti gehienak eta jarduerak euskal folklorean oinarrituta daude.
# Inklusiboa. Filosofia inklusiboa saiatzen da, eskolako baliabide guzti-guztiak ikasle guztien eskuetan jartzen saiatzen da, parekotasuna eta elkar bizitzako balioak sustatuz disfrutatzeko.

6.4.- IKASLEAK TALDEKATZEKO MODUA.
Nagusiki hiru taldekatze mota izango ditugu musika-jardueretan:
# Bakarkako lana: fitxak betetzean, ikasitakoa bereganatzeko; dramatizazioak….
# Talde txikia: lan kooperatiboa, mugimenduzko jarduerak prestatzea, koreografiak…
# Talde handia: azalpen orokorrak, jarduerak zuzentzea, dantzak, horma-irudiak…
6.5.-  BALIABIDEAK.
# IKT-AK: Programazio hau garatzeko honako IKT hauek erabili beharko ditugu: arbel digitala eta ordenagailua, Interneteko konexioa eta informatika-gela.
# MATERIALAK: Ikasleek ez dute musika-libururik. Metodo honetan arbel digitalez baliatzen gara nagusiki. Jarduera gehienak musika-gelan egingo dira, hango baliabide asko erabili behar baitira.
Musika-gela ez da oso handia, baina espazioa ondo antolatuta dago: mahaiak inguruan daude kokatuta, erdiko gunean desplazamenduzko jarduerak eta dantzak egiteko. Interneteko konexioa duen ordenagailua eta arbel digitala dago.
Armairu itxi batean perkusio-instrumentuak gorde ohi ditugu: xilofonoak, metalofonoak, karilioiak, panderoak, panderetak, kutxa txinatarrak, klabeak, txindatak, triangeluak, marakak, kriskitinak… Musika entzuteko aparailua ere badago eta musika klasikoaren CDak. Apaletan hainbat argitaletxetako maila guztietako testu-liburuak daude.
6.6.- ESPAZIOEN ERABILERA.
Gorago aipatu dugunez, saio gehienak musika gelan garatuko dira; baina noizbait eskolako beste guneetan ibiliko gara: patioan, informatika gelan edota taldeko gelan.
6.7.-  DENBORAREN BANAKETA
Programazio Didaktiko hau Musika ikasgaikoa da, eta astean 50 minutuko saio batean egitea proposatzen da. 15 Unitate Didaktiko ditu, bakoitza bi saiotan garatzeko. Hiruhilabete bakoitzean 5 unitate landuko dira.
Musika ikasgaia astean behin izaten dute ikasleek, eta saio batzuk galduko dituzte hainbat arrazoirengatik: jaiegunak eta zubiak, Gabonetako jaialdia, Inauterietakoa, irteera kulturalak… Horrek zaildu egingo du arloa garatzea, eta kontuan izan beharko dugu.
7.- UNITATE DIDAKTIKOAK
Jarraian garatuko dira Lehen Hezkuntzako 2. mailarako 15 Unitate Didaktiko. Bakoitza 50 minutuko saio bitan egiteko pentsatuta dago.
Unitate guztietan aipatzen dira:
# Gaitasunak: gorago musikak egindako ekarpenak azaldu ditugunez, unitateetan aipatu besterik ez ditugu egiten.
# Helburu didaktikoak, edukiak eta ebaluazio-irizpideak: taulan antolatuta daude, argiago ikusteko helburu didaktiko, eduki eta ebaluazio-irizpideekin duten lotura. Gutxieneko helburu eta ebaluazio-irizpideak letra etzanaz daude idatzita.
# Jarduerak: materialik behar ez denean, jardueraren azalpena ematen da; baina material espezifikoa behar izanez gero, hiperesteken bitartez lortuko da beharrezko fitxa, abestia, ariketa, jolasa… Unitate batzuetako jardueren artean ager daiteke izartxo (*) bat. Horrek esan nahi du, ariketa hori egitea ez dela beharrezkoa planteatutako helburuak lortzeko.
1. UNITATEA “Musika Maestro!”

Zientzia-, teknologia- eta osasun-kulturarako gaitasuna. 

Gizarterako eta herritartasunerako gaitasuna. 

Norberaren autonomiarako eta ekimenerako gaitasuna.
HELBURU DIDAKTIKOAK
1.- Gorputza perkusio-tresna moduan hartzea, gorputzeko atalak (eskuak, oinak, ahoa...) erabiliz, ikaslearen gorputzeko erritmoa lantzeko.
2.- Mugimendua eta erritmoa koordinatzea jolas, abesti eta entzuketetan, bakoitzaren mugimendua espazioARI eta bestearekiko desplazamenduei egokituz, zenbait erritmo barneratzeko.
3.- Soinua eta isiltasuna desberdindu, gorputzeko mobilizazioarekin eta immobilizazioarekin erlazionatuz. 
EDUKIAK
* Gorputza musika-tresna gisa.
* Gorputzeko mugimendu eta soinuen posibilitateak.
* Soinuaren nolakotasunak: balioa, pultsua.
* Gorputzaren kontrola: mugimendua, geldialdia, arnasketa, espazioan mugitzea.
* Erritmoa eramatea.
* Abestien interpretazioa.
* Soinua eta isilunea.
* Arreta eta barne-entzuketa.
* Entzuketak baloratzea.
* Taldeko desberdintasunak onartzea.
EBALUAZIO IRIZPIDEAK
1.1.- Sortzen ditu soinuak bere gorputzarekin.
1.2.- Jarraitzen du erritmoa.
2.1.- Barneratzen ditu erritmoak.
2.2.- Abesten du kanta.
2.3.- Kontrolatzen du mugimendua.
2.4.- Parte hartzen du jardueretan.
2.5.- Adi egoten da.
3.1.- Lotzen ditu soinua mugimenduarekin eta isiltasuna immobilizazioarekin.
3.2.- Kontrolatzen ditu gorputzaren mugimenduak.
3.3.- Adi egoten da.
3.4.- Esploratzen du espazioa.
JARDUERAK 1. SAIOA
1: ERRITMOA GALDU BARIK. Bakoitzak bere izena abesten du irakasleak ezarritako pultsuari jarraituz (txaloka).

2: GEURE GORPUTZAK MUSIKA EGITEN. Pultsuaren jarraipena gorputzeko perkusioarekin.

3: ARNASTEN. Korru batean, zutik, airea botatzeko hainbat ariketa egin.
4: ABESTIA. “Ostirala”
JARDUERAK 2. SAIOA
1: ERRITMOA. Irakasleak ahotsez edota gorputzez asmatutako erritmoak imitatu behar dituzte ikasleek.
2: ABESTIA. “Alferraren astea”
3: ENTZUKETA. P. I. Txaikovski-ren “Obertura txikia”. Lehenengoz, entzun begiak itxita; eta bigarren entzunaldian, mugimendu librea egingo dute ikasleek soinua dagoenean, eta geldirik egongo dira isiluneetan (irakasleak musika geldituko du nahi duenean).

2. UNITATEA “Soinuz beteriko egun bat”
Zientzia-, teknologia- eta osasun-kulturarako gaitasuna.

 Hizkuntza-komunikaziorako gaitasuna.

 Gizarterako eta herritartasunerako gaitasuna.
HELBURU DIDAKTIKOAK
1.- Eguneroko soinuak identifikatzea entzunez eta adi egonez, ikasleak gorputzez eta onomatopeiez imitatzeko.
2.- Ahotsaren bidez altueraren desberdintasunak esperimentatzea soinuaren altueraz (behe- eta goi-soinuak) jabetzeko.
3.- Musika-interpretazioetan pultsua eramatea eta mugimenduz adieraztea.
EDUKIAK
* Inguruko soinu hurbilak: gorputza, etxea, eskola, kalea...
* Soinu naturalak eta artifizialak.
* Onomatopeiak.
* Soinuen imitazioa.
* Soinuaren altuera.
* Ikaskideen ekoizpenak baloratzea eta errespetatzea.
* Ahotsen altuera.
* Ahotsaren posibilitateak.
* Errespetua.
* Erritmo luzeak eta laburrak.
* Borondatezko parte-hartzea.
* Erritmoari jarraitzea.
EBALUAZIO IRIZPIDEAK
1.1.- Entzuten ditu inguruko soinuak adi.
1.2.- Errepikatzen ditu entzundako soinuak onomatopeiak eta gorputza erabiliz.
1.3.- Bereizten ditu inguruko soinuak.
1.4.- Jabetzen da eguneroko bizitzan soinu asko daudela.
2.1.- Ahotsez sortzen ditu hainbat altuerako soinuak. 
2.2.- Alderatzen ditu tinbre desberdinak.
2.3.- Bereizten ditu behe- eta goi-soinuak.
2.4.- Errespetatzen ditu besteen ekoizpenak.
3.1.- Adi entzuten du.
3.2.- Jarraitzen du erritmoa.
3.3.- Mugitzen da erritmoarekin batera.
JARDUERAK 1. SAIOA
1: GURE INGURUKO SOINUAK. 1.1.- Gelan minutu bat eman soinuak aditzeko. Patiora irten, minutu batean entzuten diren soinuak aditu. Itzultzean, komentatu entzundako guztia, eta imitatuko dituzte onomatopeiak eta gorputza erabiliz. 1.2.: Entzundako soinuak sailkatu: naturalak eta artifizialak. 1.3.: Gorputzaren, etxeko, anim

 HYPERLINK "http://www.youtube.com/watch?v=YxOrQM2lM-0&feature=related" 
alien (2), naturaren eta garraiobideetako hainbat soinu entzun.
2: AHOTSAK. 2.1.: Bakoitzaren ahotsaren ezberdintasunen esplorazioa. 2.2.: Zaldien ahotsak (Arbel digitalean)
3: ABESTIA. “Itsasontzi baten”.

JARDUERAK 2. SAIOA
1: ABESTIA. “Itsasontzi baten”.

2: JOLASA. “Nor naiz ni?” izeneko jolasa: korruan eserita, ume bat erdian jesartzen da begiak itxita, eta irakasleak aukeratutako beste ume bat altxatzen da, eta bizkarrean jotzen du galdetuz “Nor naiz ni?”. Bigarren ikaslea eseri ondoren, erdikoak asmatu behar du nor den bera jo duena.

3: ENTZUKETA. 3.1.: A. Vivaldiren “Negua” entzungo dute ikasleek. 3.2.: Beltz eta kortxeen erritmoa jarraitu mahaian arkatzez joz. 3.3.: Espazioan zehar askatasunez mugitzea beltz eta kortxeen erritmoa jarraituz.

3. UNITATEA “Inguruko soinuak”                                   
Zientzia-, teknologia- eta osasun-kulturarako gaitasuna.
 Ikasten ikasteko gaitasuna. 
Gizarterako eta herritartasunerako gaitasuna.
HELBURU DIDAKTIKOAK
1.- Zenbait soinu ahotsaz imitatzea altuera eta intentsitate desberdinak erabiliz.
2.- Inguruko soinuen intentsitateak desberdintzea.
3.- Zenbait musika-tresna eta ahots bereiztea entzunaldi motzetan adi egotea bultzatuz.
4.- Eskolako musika-tresnen posibilitateak esploratzea.
EDUKIAK
* Inguru hurbileko soinuak.
* Soinuaren nolakotasunak: altuera eta intentsitatea.
* Imitazioa.
* Intentsitatea.
* Soinuen kontrasteak.
* Forte eta piano.
* Musika-tresnak: txirula, kontrabaxua.
* Isiltasuna.
* Musika-tresnak eta ahotsak bereiztea.
* Errespetua.
* Eskolako perkusio txikiko musika-tresnak.
EBALUAZIO IRIZPIDEAK
1.1.- Imitatzen ditu entzunaldiko pertsonaien ahotsak.
1.2.- Alderatzen ditu soinu altuak eta baxuak. 
1.3.- Erabiltzen ditu hainbat intentsitate.
2.1.- Bereizten ditu inguru hurbileko soinuak.
2.2.- Ezagutzen ditu intentsitatea adierazteko hitzak.
2.3.- Adi egoten da.
2.4.- Alderatzen ditu soinu gogorrak eta suabeak.
3.1.- Interesa adierazten du entzunaldietan.
3.2.- Musika-tresnak ezagutzen ditu.
3.3.- Diskriminatzen ditu hainbat musika-tresna.
4.1.-  Erabiltzen ditu perkusio txikiko instrumentuak.
4.2.- Borondatez parte hartzen du.
4.3.- Errespetatzen ditu klasekideen produkzioak.
JARDUERAK 1. SAIOA
1: ZELAKO SOINUA…? Gelako objektuek egiten dituzten soinuen artean gogorrak, ertainak eta suabeak bilatu beharko dute ikasleek. Ad: Zelako soinua egiten du arkatz batek? Zelako soinua egiten du ateak? Zelako soinua egiten du gure ahotsak?...

2: ANIMALIEN AHOTSAK. Animalien soinuak imitatzea hainbat intentsitatez.

3: ENTZUKETA. W. A. Mozart-en Txirula magikoaren “Papageno eta Papagena”. Bi pertsonaien ahotsak desberdindu eta imitatzea.

4*: ENTZUKETA. C. Saint-Saëns-en Animalien ihauteriaren “Txoritegia”. Txirularen ahotsari antzeman.

JARDUERAK 2. SAIOA
1: INTENTSITATEAK. Jolasa: intentsitateak sailkatu.

2: ERRITMOA IMITATZEN. Irakasleak egindako eskema erritmikoa imitatzea soinu zehaztugabeko perkusio-instrumentuekin.

3: ENTZUKETA. C. Saint-Saënsen Animalien ihauteriaren “Elefantea”: Kontrabaxuaren ahotsari antzeman.

4*: ABESTIA. “Epo itai tai ie” abestia ikasi beharko dute ikasleek geroago keinuak ikasi ahal izateko: epo = eskuak belaunetan, ita ita = 2 txalo, ie = eskuak gurutzatuta sorbaldetan, itukituki = eskuak buruan.
4. UNITATEA “Musika ere idatzi egiten da”                    
Matematikarako gaitasuna. Ikasten ikasteko gaitasuna. 
Hizkuntza-komunikaziorako gaitasuna.
Norberaren autonomiarako eta ekimenerako gaitasuna.
HELBURU DIDAKTIKOAK
1.- Musika-grafia konbentzionaleko hainbat elementu ezagutzea (pentagrama, sol klabea, nota, figura eta isilune musikalak), irakurketa eta idazketa musikal konbentzionalean hasteko.
2.- Beltza eta kortxea bikoitza ezagutzea eta interpretatzea.
3.- Perkusio-instrumentuak ezagutzea.
EDUKIAK
* Sol klabea, pentagrama, nota, figura eta isilune musikalak.
* Sol eta mi noten soinua eta kokapena pentagraman.
* Beltza.
* Kortxea eta kortxea bikoitza.
* Beltza eta kortxea bikoitzaren iraupenak.
* Perkusioa.

* Soinu zehatzeko perkusio-instrumentuak: xilofonoa, metalofonoa eta karilioia.

* Xaflak, erresonantzia-kaxa eta makilak.
EBALUAZIO IRIZPIDEAK
1.1.- Asimilatzen ditu sol klabea, pentagrama, nota, figura eta isilune musikalak.
1.2.- Adierazten du irakurketa- eta idazketa-konbentzionalak ezagutzeko jakin-mina.
1.3.- Adierazten du entzuteko, ezagutzeko eta ikusteko interesa.
2.1.- Ezagutzen ditu beltza eta kortxea bikoitzaren balioak.
2.2.- Ezberdintzen ditu entzunaldietan, beltza eta kortxea bikoitzaren balioak.
2.3.- Alderatzen ditu soinuen iraupena.
3.1.- Ezagutzen ditu soinu zehatzeko eskolako perkusio-instrumentuak.
3.2.- Egoki jotzen ditu perkusio-instrumentuak.
JARDUERAK 1. SAIOA
1: MUSIKA ERE IDATZI EGITEN DA. 1.1.: Azaldu umeei musika ez dela bakarrik entzuten, idatzi ere egiten dela. Musika-hizkuntzako elementu batzuk aurkeztu: pentagrama, sol klabea, irudiak eta notak. 1.2.: “Pentagrama, lerroak eta tarteak” animazioa.
2: KUKUAREN KANTUA. Ikasleei eskatu imitatzeko kukuaren kantua, eta zein musika-nota (sol eta mi) abesten diren asmatzen saiatu beharko dute. Behin asmatuta, irakasleak erakutsiko die ikasleei non kokatzen diren sol eta mi notak pentagraman.
3: GIZA PIANOA. Bi altuera desberdineko umeak sol eta mi soinuak dira. Irakasleak altua seinalatzen duenean sol nota abestu behar dute ikaskideek, eta baxua seinalatzean mi nota.

 4*: ABESTIA. “Kuku-kuka”
JARDUERAK 2. SAIOA
1: ABESTIA. “Kuku-kuka”
2: ERRITMOA GALDU GABE.  Ikasleek 4 pultsuko erritmoa asmatu behar dute ahotsa eta gorputzeko perkusioa erabiliz.
3: INSTRUMENTUAK. 3.1.: Aurkeztu eskolako soinu zehatzeko perkusio-instrumentuak: metalofonoa, xilofonoa eta karilioia. Azaldu ikasleei zer diren soinu zehatzeko instrumentuak eta haien parteak. 3.2.: Banan-banan umeek instrumentu bat aukeratuko dute; besteek ikusi barik, nota batzuk joko dituzte eta ikaskideek asmatu behar dute zein instrumentu entzun den.

4*: ENTZUKETA. C. Saint-Saëns-en Animalien inauteriaren “Basoaren sakonean ezkutatutako kukua”. 4.1.: Entzun begiak itxita eta lasai, kukuaren kantuari antzematen saiatuz. 4.2.: Bigarren entzunaldian, musikograma ikusiko dugu, eta ikasleek zenbat aldiz entzuten den kukua zenbatu beharko dute.
5. UNITATEA “Gabon kantak datoz!!”.                                 
Giza eta arte-kulturarako gaitasuna. 
Matematikarako gaitasuna. 
Ikasten ikasteko gaitasuna.
HELBURU DIDAKTIKOAK
1.- Soinu zehaztugabeko perkusio-instrumentuak ezagutzea.
2.- Eskolako perkusio-instrumentuen soinu-aukerei antzematea, egindako materialak kontuan hartuz.
3.- Biribila eta zuria musika-irudien eta isiluneen grafia eta iraupena ikastea, partitura konbentzionalak irakurtzeko eta mugimenduzko jardueretan pultsu egokia eramateko.
4.- Gabon-kanten errepertorioa handitzea, perkusio-instrumentuekin lagunduz.
EDUKIAK
* Soinu zehaztugabeko perkusio-instrumentuak: klabeak, marakak, txindatak, triangelua, kutxa txinatarra, kriskitinak, panderoa eta pandereta.
* Perkusio-instrumentuen ezaugarriak.

* Perkusio-instrumentuen sailkapena: mintza, egurra eta metala.

* Eskolako instrumentuak egoki erabiltzea.

* Interesa eta errespetua.
* Biribila eta zuriaren musika-irudiak eta isiluneak.
* Pultsoak: oso geldoa eta geldoa.
* Iraupena.
* Partitura.
* Irakurketa.
* Gabon-kantak.
* Gabonetako musika-tresnak: eltzagorra, pandereta, sonailuak…
* Parte hartzea.
* Adi egotea.
EBALUAZIO IRIZPIDEAK
1.1.- Ezagutzen ditu soinu zehaztugabeko hainbat perkusio-instrumentu.

1.2.- Egoki jotzen ditu soinu zehaztugabeko perkusio-instrumentuak.

2.1.- Ezagutzen ditu perkusio-instrumentuak.
2.2.- Sailkatzen ditu perkusio-instrumentuak modu egokian.

2.3.- Bereizten ditu eskolako perkusio-instrumentuen materialak.

3.1.- Barneratzen ditu biribilaren eta zuriaren grafia, isiluneen grafiak eta iraupenak.

3.2.- Adierazten ditu biribilaren eta zuriaren iraupenak mugimenduarekin.

3.3.- Jabetzen da soinuen iraupenaz.
3.4.- Irakurtzen ditu eta jotzen ditu partitura konbentzionalak.

4.1.- Ikasten ditu Gabon-kanta berriak.

4.2.- Identifikatzen ditu Gabonetako instrumentuak.

4.3.- Gelako jardueretan gustura parte hartzen du.
1. SAIOKO JARDUERAK
1: MUSIKA IRUDIAK: biribila eta zuria. Irakasleak grafia, izena eta iraupena azalduko dizkie ikasleei.

2: MUGITZEN. Ikasleak gelan barrena mugituko dira, irakasleak perkusio-instrumentu batez markatutako erritmoak jarraituz (biribila = oso geldoa; zuria = geldoa).

3: INSTRUMENTUAK. 3.1.: Aurkeztu eta azaldu eskolako soinu zehaztugabeko perkusio-instrumentuak. 3.2.- Banan-banan umeek instrumentu bat aukeratuko dute; besteek ikusi barik, nota batzuk joko dituzte eta ikaskideek asmatu behar dute zein instrumentu entzun den.

4: GABON KANTA. “Alaken”.
2. SAIOKO JARDUERAK
1: NOTAK. 1.1.: Ikasleek sol eta mi noten soinuak imitatuko dituzte nahi duten moduan, eta gero noten izenekin. 1.2.: Sol eta mi noten ariketa arbel digitalerako.
2: INSTRUMENTUAK. 2.1.: Eskolako perkusio-instrumentuak aurkeztu, eta ezaugarriak eta sailkapena azaldu (mintza, egurra eta metala). 2.2.: Informazio osagarria perkusio-instrumentuei buruz. 2.3.: Ikasleek aukeratuko dute perkusio-instrumentu bat jotzeko.

3: GABON-KANTAK. Aurreko saiokoa (“Alaken”) gogoratu, eta berria ikasi: “Olentzero”.

4: FITXA. Perkusio-instrumentuak koloreztatu, eta izenak idatzi.
6. UNITATEA “Haize-familia”                               
Ikasten ikasteko gaitasuna. 
Gizarterako eta herritartasunerako gaitasuna. 
Norberaren autonomiarako eta ekimenerako gaitasuna.
HELBURU DIDAKTIKOA
1.- Haize-familiako instrumentuak identifikatzea.
2.- Sol, mi eta do noten izenak eta kokapena pentagraman identifikatzea.
3.- Eskema erritmiko errazak interpretatzea, perkusio-instrumentuz baliatuz.
4.- Entzuketan adi egotea eta arretaz entzutea, istorio bat asmatzeko
EDUKIAK
* Haize-instrumentuak.
* Eskolako haize-instrumentua: moko txirula.
* Orkestra.
* Orkestrako haize-instrumentuak: zeharkako txirula, oboea, klarinetea, tuba, tronpa, tronpeta, saxofoia, fagota, tronboia.
* Ikasteko gogoa.
* Hainbat notaren grafia konbentzionala: sol, mi, do.
* Sol, mi eta do notak pentagraman kokatzea.
* Eskema erritmikoak imitatzea.
* Perkusio-instrumentuak erabiltzea.
* Adi egotea.
* Entzuketa.
* Adi egotea.
* Arretaz entzutea.
* Taldeko proiektu artistikoan parte hartzea.
* Ideia originalak ekartzea.
* Besteen ekarpenak errespetatzea eta baloratzea.
EBALUAZIO IRIZPIDEAK
1.1.- Ezagutzen du eskolako haize-instrumentua.
1.2.- Lotzen ditu orkestrako haize-instrumentuen izenak eta irudiak. 
1.3.- Adierazten du instrumentu berriak ikasteko gogoa.
2.1.- Ezagutzen ditu sol, mi eta do notak.
2.2.- Intonatzen ditu sol, mi eta do notak.
2.3.- Kokatzen ditu sol, mi eta do notak pentagraman.
3.1.- Imitatzen ditu eskema erritmikoak.
3.2.- Entzuten du arretaz.
3.3.- Egoki jotzen du aukeratutako perkusio-instrumentua.
4.1.- Isilik egoten da entzuketan.
4.2.- Ekartzen ditu taldeko jarduera egiteko ideiak.
4.3.- Baloratzen ditu besteen ekarpenak positiboki.
4.4.- Irudikatzen du entzundako musikak iradokitzen diona horma-irudian.
1. SAIOKO JARDUERAK
1: HAIZE INSTRUMENTUAK. 1.1.: Haize-instrumentuak aurkeztu irudi baten bitartez. 1.2.: Jolasa egin (Zurezkoak eta metalezkoak)

 2: NOTAK. 2.1.: Orain arte ikasitako notak gogoratu (sol eta mi). Horretarako, diktaketa musikala egingo dute. 2.2.: Nota berria aurkeztu: do. Irakasleak jakinaraziko die ikasleei non kokatzen den pentagraman eta zein den haren soinua. Gero ariketa bat egingo dute arbel digitalean.

3: ENTZUKETA. E. Grieg-en “Peer Gynt. Mendiko Erregearen kobazuloan”. Entzun ostean, ikasleek dantza bat bikoteka asmatu beharko dute. 
2. SAIOKO JARDUERAK
1: ERRITMOA LANTZEN. Irakasleak eskema erritmiko bat egingo du, eta ikasleak aukeratutako perkusio-instrumentu batekin errepikatuko du.
2: MUSIKA IRUDIAK. Biribila eta zuria musika-irudiak berrikustea.

3: ENTZUKETA. E. Griegen “Peer Gynt. Goiza”. 3.1.: Lehenengo entzuketa begiak itxita izango da. 3.2.: Entzundakoaz mintzatu, zer irudikatu duten komentatu eta hori guztia horma-irudi handi batean islatu.

7. UNITATEA “Geure musika tresna eraikitzen dugu”
Zientzia-, teknologia- eta osasun-kulturarako gaitasuna. 
Gizarterako eta herritartasunerako gaitasuna. 
Norberaren autonomiarako eta ekimenerako gaitasuna.
HELBURU DIDAKTIKOAK
1.- Soinuen intentsitateari eta iraupenari antzematea.
2.- Eskema erritmikoak inprobisatzea, galdera-erantzuna izeneko teknika erabiliz.
3.- Hainbat material birziklatu erabiliz perkusio-instrumentua eraikitzea, erritmo ariketak egiteko.
4.- Sol, mi, do eta la noten izenak eta kokapena pentagraman identifikatzea.
EDUKIAK
* Soinuen intentsitatea: forte eta piano.
* Musika-irudiak: zuria eta kortxea.
* Soinuen iraupena: zuria (2) eta kortxea (1/2)
* Intentsitatea mugimenduaren bitartez adieraztea.
* Eskema erritmikoak inprobisatzea.
* Galdera-erantzuna teknika.
* 4 pultsuko erantzuna.
* Errespetua.
* Txandak itxarotea.
* Adi egotea.
* Perkusio-instrumentua eraikitzea.
* Eskema erritmikoak inprobisatzea.
* Interesa adieraztea.
* Irakurketa eta idazketa musikala.
* Sol, mi, do eta la noten izenak.
* Sol, mi, do eta la noten soinuak.
* Sol, mi, do eta la noten kokapena pentagraman.
EBALUAZIO IRIZPIDEAK
1.1.- Bereizten ditu zuria eta kortxea musika-irudien iraupenak.
1.2.- Adierazten ditu soinuen iraupenak hainbat mugimendurekin.
1.3.- Alderatzen ditu soinu gogorrak eta ahulak.
1.4.- Ikasi du forte eta piano terminoen esanahia.
2.1.- Inprobisatzen ditu erritmoak.
2.2.- Erantzuten ditu lau pultsuko galdera erritmikoak.
2.3.- Errespetatzen ditu klase-kideen ekoizpenak.
2.4.- Errespetatzen ditu txandak.
3.1.- Arduratsua da eta ekartzen ditu musika-tresna egiteko eskatutako materialak.
3.2.- Eraikitzen du perkusio-instrumentua.
3.3.- Jarraitzen du erritmoa egindako instrumentuaz.
4.1.- Gogoratzen ditu sol, mi eta do notak.
4.2.- Identifikatzen ditu sol, mi, do eta la noten soinuak.
1. SAIOKO JARDUERAK
1: SOINU GOGORRAK (f) ETA AHULAK (p). 1.1.- Irakasleak azalduko du, musikan forte hitza soinu gogorrentzat eta piano hitza soinu ahulentzat erabiltzen direla. 1.2.- Arbel digitalean aritzeko ariketa (soinu ahulak eta gogorrak bereiztea).
2: MARAKAK EGITEA. Ikasleek bi maraka eraikiko dituzte. Horretarako, bi jogurt potetan arroz apur bat sartuko dute, eta berrerabiltzeko paperez estaliko dituzte. Bukatutakoan, tenperaz apainduko dituzte.


3: ERRITMO INPROBISAZIOAK. Irakasleak (perkusio-instrumentu batekin) lau pultsuko galdera egingo die, eta lau pultsuko erantzuna eman beharko dute egin duten maraka batekin.

4: AGATE DEUNA. Agate Deunaren eguna laster ospatuko denez, abestia gogoratuko dugu (tutorearekin ere landuko dute).
2. SAIOKO JARDUERAK
1: NOTAK 1.1.: Sol, mi eta do notak berrikusi, eta la nota berria aurkeztuko diegu ikasleei: non kokatzen den pentagraman eta duen soinua. 1.2.: Irakasleak teklatu birtual batean orain arte ikasitako notak joko ditu, eta ikasleek asmatu egin beharko dute zein entzuten den. 1.3.: Sol, mi eta la noten jolasa egingo dute arbel digitalean.

2: AGATE DEUNAREN KANTA entsaiatuko dugu.

3: “INURRIAK ETA ELEFANTEAK” IZENEKO JOLASA. 3.1.: Bi taldetan banatuko dira umeak. Irakasleak pandero batez zuriaren eta kortxearen erritmoak joko ditu. Zuriaren erritmoa entzutean, elefanteak mugituko dira mugimendu geldoz. Eta kortxearen erritmoa entzutean, inurriak mugituko dira mugimendu azkarrez. 3.2: Azaldu zein musika-irudi irudikatu duten “elefanteek” (zuria), eta zein “inurriek” (kortxea).

8. UNITATEA: “Hari-familia”
Zientzia-, teknologia- eta osasun-kulturarako gaitasuna.  
Norberaren autonomiarako eta ekimenerako gaitasuna.
HELBURU DIDAKTIKOAK
1.- Hari-instrumentuak ezagutzea, entzunaldietan haize-instrumentuekin alderatuz.
2.- Naturaren hainbat soinuri antzematea entzunaldietan.
3.- Nota berri baten izena, soinua eta kokapena pentagraman ikastea (fa nota), orain arte ikasitakoetatik (sol, mi, do eta la) desberdintzeko.
EDUKIAK
* Hari-instrumentuak: biolina, biola, biolontxeloa, kontrabaxua, gitarra, Harpa eta pianoa.
* Hari-instrumentuak sailkatzea: igurtziak, kolpatuak eta pultsatuak.
* Entzutezko bereizketa.
* Haize-instrumentuak.
* Naturaren zenbait soinu: itsasoa, ekaitza, sua, euria, zelaia eta txoriak, haizea, harria, sumendia.
* Entzutezko bereizketa.
* Musika deskribatzaileak irudikatutako soinuak bereiztea.
* Entzuketetan arreta jartzea.
* Isiltasuna estimatzea.
* Musika irakurri eta idaztea.
* Grafia konbentzionala: pentagrama eta musika-notak.
* Sol, mi do, la eta fa noten izenak.
* Fa notaren kokatzea pentagraman eta duen soinua.
EBALUAZIO IRIZPIDEAK
1.1.- Ezagutzen ditu hari-instrumentuak.
1.2.- Sailkatzen ditu sari-instrumentuak egoki.
1.3.- Alderatzen ditu hari- eta haize-instrumentuak entzunaldietan.
1.4.- Adi egoten da entzunaldietan.
2.1.- Alderatzen ditu naturaren hainbat soinu entzunaldian.
2.2.- Irudikatzen du musikak iradokitzen duena.
2.3.- Parte hartzen du jardueretan.
2.4.- Isilik eta adi egoten da entzunaldietan.
3.1.- Kokatzen du fa nota pentagraman.
3.2.- Ezagutzen du fa notaren soinua.
3.3.- Irakurtzen ditu sol, mi do, la eta fa notak.
JARDUERAK 1. SAIOA
1: HARI-INSTRUMENTUAK. 1.1.: Hari-instrumentuak aurkeztu eta sailkapena (igurtziak, kolpatuak eta pultsatuak) azalduko du irakasleak. 1.2.: Hari-instrumentuen ariketa egin arbel digitalean. 1.3.: Familia guztien instrumentuen jolasa arbel digitalean.

2: ENTZUKETA. P. I. Txaikovski-ren Intxaur kraskagailuaren “Martxa”. 2.1.: Ikasleek entzuten duten bitartean, saiatu beharko dute antzematen jotzen duten bi taldeei (haizea eta haria). 2.2.: Ikasle guztiak bi taldetan banatuko dira. Batzuk mugituko dira haize-familiak jotzen duenean, eta besteak hari-familiak jotzean.

JARDUERAK 2. SAIOA
1: NOTAK. 1.1.: Sol, mi, do eta la notak berrikusi, eta fa nota berria aurkeztuko diegu ikasleei: non kokatzen den pentagraman eta bere soinua. 1.2.: Fa nota berria agertzen den ariketa egingo da arbel digitalean. 1.3.: Orain arte ikasitako nota guztiak lantzeko jolasa egingo dute arbel digitalean.

2: NATURAREN SOINUAK. 2.1.: Komentatu ikasleekin zein izan daitezkeen naturaren soinuak. 2.2.: Naturaren soinuen entzunaraziko dizkiegu ikasleei (irudirik ez), eta saiatu beharko dute ahalik eta soinu gehien asmatzen. 2.3.: Hirugarren aldiz entzungo dute, eta irudiak jarriko dizkiegu soinuak identifika ditzaten.

3: ENTZUKETA. A. Vivaldi-ren Lau urtaroen “Udaberria”. Ikasleek begiak itxita entzun beharko dute musika, eta, aldi berean, irudikatu zer iradokitzen duen musikak, geroago komentatzeko, eta marrazki bat egiteko.

9. UNITATEA “Zelan jotzen da…?”                             

                                 
Zientzia-, teknologia- eta osasun-kulturarako gaitasuna.
Matematikarako gaitasuna. 
Gizarterako eta herritartasunerako gaitasuna.
HELBURU DIDAKTIKOAK
1.- Instrumentuak dagokien familietan sailkatzea eta bakoitza zelan jotzen den dramatizatzea.
2.- Soinuaren altuerak eta hainbat iraupen (biribila, zuria, beltza eta kortxea) ezberdintzea.
3.- Sol, mi, do, la, fa eta re noten izena, soinua eta kokapena pentagraman finkatzea.
EDUKIAK
* Instrumentuen familiak: haizea, haria eta perkusioa.
* Instrumentuak jotzeko jarrera egokia.
* Dramatizazioa.
* Jakin-mina adieraztea.
* Soinuaren bi nolakotasun: iraupena eta altuera.
* Irudi-musikalak: biribila, zuria, beltza eta kortxea.
* Soinuen iraupena.
* Soinuen altuera: behe- eta goi-soinuak.
* Nota-musikalak: sol, mi, do, la, fa eta re.
* Sol, mi, do, la, fa eta re noten kokapena pentagraman.
* Sol, mi, do, la, fa eta re noten entzuketa eta intonazioa.

EBALUAZIO IRIZPIDEAK
1.1.- Instrumentuen familiak ezagutzen ditu.
1.2.- Instrumentuak dagozkien familietan sailkatzen ditu.
1.3.- Instrumentuak jotzeko jarrera imitatzen du.
1.4.- Hainbat instrumenturen soinuak eta izenak, jotzeko jarrerarekin erlazionatzen ditu.
2.1.- Biribilaren, zuriaren, beltzaren eta kortxearen balioak finkatzen ditu.
2.2.- Hainbat iraupen alderatzen ditu.
2.3.- Behe- eta goi-soinuak antzematen ditu.
2.4.- Behe- eta goi-soinuak mugimenduaren bitartez irudikatzen ditu.
3.1.- Sol, mi, do, la, fa eta re notak intonatzen ditu.
3.2.- Sol, mi, do, la, fa eta re notak pentagraman kokatzen ditu.
3.3.- Sol, mi, do, la, fa eta re noten soinuak ezagutzen ditu.

JARDUERAK 1. SAIOA
1: INSTRUMENTUAK. 1.1.: Erakutsi ikasleei irudiaren bidez non kokatzen diren instrumentuak orkestran.1.2.: Orkestrarekin jolasean.
2: FITXA. Hainbat instrumenturen irudiak agertzen dira fitxan. 2.1.: Familia bakoitzeko instrumentuak kolore batez inguratu beharko dituzte. 2.2.: Instrumentu bakoitzaren azpian beraren izena idatzi. Jarduera hau egiten ari diren bitartean, hurrengo saioko abestia (“Isil-isilik dago”) entzungo dute.

3: ENTZUKETA. P. I. Txaikovskiren Intxaur kraskagailuaren “Dantza txinatarra”. 3.1.: Entzun musika, begiak itxita, eta saiatu behe- eta goi-soinuei antzematen. 3.2.: Bigarren entzunaldi honetan, ikasleek musikaren erritmoari jarraituz ibili beharko dute: zehar-txirula (goi-soinua) entzutean oin-puntetan ibili, eta harien pizzicatoa (behe-soinua) entzutean makurtuta ibili.

JARDUERAK 2. SAIOA
1: NOTAK.  Nota berriaren aurkezpena egin: re nota. 1.1.: Irakasleak arbelean idatziko ditu orain arte ikasitako musika-nota guztiak; gero arbel digitalean notekin jolastuko dira. 1.2.: Irakasleak joko ditu notak  teklatu birtualean, eta ikasleek intonatuko dituzte.

2: Piki instrumentuak. Zer da soinu hori? izeneko jolasa. Ikasleek instrumentu baten soinua entzungo dute, aukera batzuk agertuko zaizkie, eta entzun duten instrumentuaren irudiarekin lotu beharko dute. Aldi berean imitatu beharko dute zelan jotzen den instrumentu hori.

2: MUSIKA-IRUDIAK. Musika-irudien taula aurkeztuko diegu ikasleei; eta jarraian gogoratuko dizkiegu balioak. 2.1.: Lau pultsuko konpasak osatuko dituzte guztien artean, ikasitako musika-irudiak erabiliz.

3*: ABESTIA. “Isil-isilik dago”
10. UNITATEA “Musikak berba egiten digu”    

Matematikarako gaitasuna. 
Gizarterako eta herritartasunerako gaitasuna. 
Norberaren autonomiarako eta ekimenerako gaitasuna.
HELBURU DIDAKTIKOAK
1.- Musika, hizkuntza unibertsala eta adierazpen-bide bat dela ulertzea; istorio bat asmatuko dute, musika bat entzuten duten bitartean.
2.- Si nota berriaren izena, soinua eta kokapena pentagraman ikastea.
3.- Eskala musikaleko notak nola idazten diren pentagraman eta haien soinuak ezagutzea.
4.- Egitura erritmiko motzak interpretatzea, ahotsa edo gelako instrumentuak erabiliz.

EDUKIAK
* Musika balioestea.
* Musikaren presentzia geure bizitzan.
* Musika komunikabideetan.
* Klasekideen ekarpenak errespetatzea.
* Isiltasunaren beharra entzunaldietan.
* Si notaren soinua.
* Si notaren kokapena pentagraman.
* Eskala musikala.
* Noten kokapena pentagraman.
* Eskema erritmikoak.
* Borondatezko parte-hartzea.
* Inprobisazio erritmikoa.

EBALUAZIO IRIZPIDEAK
1.1.- Ulertzen du musika sentimenduak adierazteko balio duela.
1.2.- Jabetzen da geure bizitzako hainbat egoeratan musikaren presentziaz.
1.3.- Irudikatzen du entzundako musika batek adierazten diona istorio batean.
2.1.- Intonatzen du si nota.
2.2.- Kokatzen du si nota pentagraman.
2.3.- Ezagutzen du si notaren soinua.
3.1.- Ordenatzen ditu eskalako notak.
3.2.- Kokatzen ditu notak pentagraman.
3.3.- Imitatzen ditu eskalako noten soinuak.
4.1.- Inprobisatzen ditu egitura erritmiko motzak.
4.2.- Parte hartzen du borondatez.

JARDUERAK 1. SAIOA
1: MUSIKAK BERBA EGITEN DIGU. 1.1.: Izenburuaz mintzatu ikasleekin; galdetu eguneko zein egoeratan entzuten den musika. Adibideak ipini: telebistako eta irratiko iragarkietan, filmetan, telefonoak jotzen duenean… 1.2.: Iragarki eta film batzuen musika jarriko du irakasleak, ikasleek asmatzeko.

2: NOTAK. 2.1.: Nota berriaren aurkezpena egin: si nota. 2.2.: Irakasleak arbelean idatziko du eskala musikala; eta nota guztiak joko ditu teklatu birtualean, ikasleek intonatzeko. 2.3.: Eskala musikalarekin jolasean. 2.4.: Notekin jolasean.

3*: ABESTIA. “Ikusi mendizaleak”

JARDUERAK 2. SAIOA
1: ERRITMO INPROBISAZIOA. Ikasleek erabaki beharko dute zein instrumentu erabili nahi duten jarduera hau egiteko: ahotsa, gorputz-perkusioa edo eskolako perkusio-instrumentuak. Guztiok biribilean eserita, irakasleak erritmo labur bat joko du; eta ikasleek, banan-banan “erantzun” beste batekin (bakoitzak aukeratutako instrumentuarekin).

2: NOTAK. Birpasatzeko jolasa.

3: ABESTIA. “Ikusi mendizaleak”

4: ENTZUKETA. B. Smetana-ren “Moldava”. 3.1.: Entzun musika, begiak itxita, eta imajinatu musikak adierazten duena. 3.2.: Paper batean, ikasle bakoitzak musikak adierazi diona irudikatuko du.

11. UNITATEA “Musika munduan”                                                 
Gizarterako eta herritartasunerako gaitasuna. 
Giza eta arte-kulturarako gaitasuna. 
Matematikarako gaitasuna. 
Informazioa tratatzeko eta teknologia digitala erabiltzeko gaitasuna.
HELBURU DIDAKTIKOAK
1.- Munduko hainbat musika motaren berri izatea, munduko edozein lekutako musikaren berezitasunaz eta unibertsaltasunaz gozatzeko.
2.- Musika-irudien izenak, iraupenak eta baliokidetasunak finkatzea.
3.- Eskala musikaleko noten izenak, soinuak eta kokapena pentagraman finkatzea.
4.- Hainbat abiadurari (tempo) antzematea, mugimendua erritmoari egokitzeko.

EDUKIAK
* Munduko musikak, dantzak eta kantak.
* Errespetua.
* Beste kulturak balioestea.
* Musika-irudiak: biribila, zuria, beltza eta kortxea.
* Musika-irudien baliokidetasunak.
* Musika-irudien iraupenak.
* Eskala musikala.
* Eskala musikaleko notak: izenak, soinuak eta kokapena.
* Tempo kontzeptua.
* Abiadurak: presto, allegro, andante, adagio, largo.
* Mugimendua erritmoari egokitzea.
* Hainbat abiadura interpretatzea.
EBALUAZIO IRIZPIDEAK
1.1.- Balioesten du hainbat herrialdetako herri-musikaren kultura.
1.2.- Errespetatzen ditu hainbat kulturatako arte- eta musika-adierazpenak.
2.1.- Lotzen ditu musika-irudiak izenekin.
2.2.- Ezagutzen ditu musika-irudien iraupenak.
2.3.- Ulertzen ditu musika-irudien baliokidetasunak.
3.1.- Aipatzen ditu eskala musikaleko notak.
3.2.- Intonatzen du eskala musikala.
3.3.- Kokatzen ditu notak pentagraman.
4.1.- Ikasten ditu hainbat abiadura adierazteko hitz musikalak.
4.2.- Mugitzen da erritmoari jarraituz.
4.3.- Mugitzen da musikaren abiaduraren arabera.
JARDUERAK 1. SAIOA
1: MUNDUKO MUSIKAK. 1.1.: “Munduko musikak” izeneko aurkezpena erakutsi arbel digitalean. Instrumentuak, ahots-musika, musika-instrumentala eta dantza tipikoak ikusi. 1.2.: Fitxa: Lotu irudiak musika-motekin.

2: NOTAK. Musika-notekin jolasean.

3: ERRITMOA. Erritmoarekin jolasean (1, 2).

4: ABESTIA. “Antoni eta Anton”

JARDUERAK 2. SAIOA
1: MUSIKAREN ABIADURA. 1.1.: Tempo kontzeptuaren azalpena eman ikasleei. Tempoa adierazteko italiar terminoak aurkeztu, irudiaren bidez. 1.2.: Metronomoa zer den azalduko diegu ikasleei.

2: MUSIKA IRUDIAK. 2.1.: Musika-irudien taula erabili grafiak gogoratzeko. Erabili irudi hau baliokidetasunak azaltzeko. 2.2.: Ahozko ariketak egin baliokidetasunak asmatzeko (Zein irudik dauka 4 beltzen balioa?) 2.3.: Ordenagailuan aritzeko ariketa: musika-irudiak izenekin eta balioekin lotu .

3: ABESTIA. “Antoni eta Anton”

4: ENTZUKETA. J. Strauss-en “Danubio urdina” balsa entzungo dute ikasleek. Lehenengo entzuketan, begiak itxita; eta bigarrenean, gelan mugituko dira erritmoari jarraituz.
12. UNITATEA “Isiluneak”
Zientzia-, teknologia- eta osasun-kulturarako gaitasuna. 
Matematikarako gaitasuna. 
Hizkuntza-komunikaziorako gaitasuna. 
Norberaren autonomiarako eta ekimenerako gaitasuna.
HELBURU DIDAKTIKOAK
1.- Isiluneek musikan duten garrantziaz jabetzea.
2.- Musika-isiluneak dagozkien musika-irudiekin lotzea, partituretan identifikatzeko.
3.- Hainbat talde musikal ezagutzea.
4.- Orkestrari ez dagozkion instrumentuak ezberdintzea.

EDUKIAK
* Isilunea musika-munduan.
* Musika estimatzea.

* Isiltasunaren garrantzia.
* Musika-irudiak.
* Musika-isilunen grafiak eta iraupenak.
* Isiluneak partituretan.
* Talde musikalak: abeslaria, bakarlaria, orkestra eta banda.
* Hainbat talderen musika.
* Instrumentuak.
* Orkestrari ez dagozkion instrumentuak.
* Orkestrako instrumentuak.

EBALUAZIO IRIZPIDEAK
1.1.- Lotzen du isilunea geldialdiarekin.
1.2.- Ulertzen du isilunea arnasa hartzeko unea dela.
2.1.- Ezagutzen ditu musika-isiluneen grafiak. 
2.2.- Irakurtzen du isiluneak dituen partitura.
2.3.- Lotzen ditu irudiak isiluneak.
3.1.- Ezberdintzen ditu abeslaria, bakarlaria, orkestra eta banda entzuketetan.
3.2.- Antzematen die talde musikalen irudiei. 
4.1.- Baztertzen ditu orkestrari ez dagozkion instrumentuak.
4.2.- Gogoratzen ditu orkestrako instrumentuak.
4.3.- Elkartzen ditu instrumentuak beren izenekin.

JARDUERAK 1. SAIOA
1: ISILUNEAK. Zertarako balio duen isiluneak azalduko diegu ikasleei (deskantsatzeko eta arnasa hartzeko geldiunea).
2: ISILUNEAK ETA IRUDIAK. 2.1.: Isiluneen eta irudien taula aurkeztu diegu ikasleei. 2.2.: Isiluneak idazteko fitxa osatuko dute.

3: ABESTIA. “Loretxoa”
4: TALDE MUSIKALAK. Lau talde musikal aurkeztuko dizkiegu ikasleei: abeslaria, bakarlaria, orkestra eta banda. Jarraian, horien grabazioak jarriko dizkiegu, asma dezaten zein entzuten den.

JARDUERAK 2. SAIOA
1: ISILUNEAK. 1.1.: Ordenagailuan aritzeko ariketa: irudiak eta isiluneak lotu. 1.2.: Isiluneak dituen eskema erritmiko errazak irakurriko dituzte.

2: INSTRUMENTUAK.  Instrumentuetako fitxak banatuko dizkiegu. 2.1.:  Fitxetan instrumentuak eta izenak moztuko dituzte; ondoren, elkartu egin beharko dituzte. 2.2.: Orkestrakoak ez direnak gorriz inguratu; gainerakoak, berdez. 2.3.: Nahi duten moduan koloreztatuko dituzte, aurreko saioan ikasitako kanta abesten duten bitartean.

4: ABESTIA. “Loretxoa”
13. UNITATEA “Geure musika eta kultura”         
Informazioa tratatzeko eta teknologia digitala erabiltzeko gaitasuna. 
Gizarterako eta herritartasunerako gaitasuna. 
Giza eta arte-kulturarako gaitasuna.
HELBURU DIDAKTIKOAK
1.- Euskal Herriko hainbat instrumentu ezagutzea.
2.- Euskal dantzan boluntarioki parte hartzea.
3.- Eskema erritmikoak errepikatzea.
EDUKIAK
* Euskal kultura estimatzea.
* Euskal Herriko instrumentuak: dultzaina, danbolina, txistua, txalaparta, danborra, ttun-ttuna, alboka, panderoa, txirula, akordeoia.
* Dantza herrikoia.
* “Zazpi jauzi” euskal dantza.
* Parte-hartze boluntarioa.
* Saiatzea.
* Interesa.
* Gorputz-perkusioa.
* Eskema erritmikoak errepikatzea.
* Saiatzea.
* Adi egotea.

EBALUAZIO IRIZPIDEAK
1.1.- Elkartzen ditu Euskal Herriko instrumentuen izenak eta irudiak.
1.2.- Lotzen ditu bertoko instrumentuen definizioak eta irudiak.
1.3.- Ezagutzen ditu bertoko instrumentuak.
2.1.- Ahalegintzen da dantza ikasten.
2.2.- Adi egoten da azalpenetan.
2.3.- Ikasten ditu Zazpi jauzi dantzaren pausuak.
2.4.- Dantzatzen du Zazpi jauzi.
3.1.- Saiatzen da entzundako eskema erritmikoak errepikatzen.
3.2.- Errespetatzen du ikaskideen txanda.
3.2.- Adi egoten da.

JARDUERAK 1. SAIOA
1: EUSKAL HERRIKO INSTRUMENTUAK. 1.1.: Irakasleak bertoko hainbat instrumenturen izena aipatuko ditu; eta ikasleek, haietaz zer dakiten adierazi beharko dute. 1.2.: Ikasleek informatika-gelara joan, eta saiatu beharko dute Euskal Herriko instrumentuei buruzko informazioa jasotzen Interneten. 1.3.: Musika-gelara bueltatuta, komentatuko dugu bildu duten informazioa. Hainbat instrumenturen irudiak eta ezaugarri batzuk komentatuko ditugu irudien bidez (dultzaina, danbolina, txistua, txalaparta, danborra, ttun-ttuna, alboka, panderoa, txirula, akordeoia).

2: ABESTIA. “Haurrak ikas ezazue”
JARDUERAK 2. SAIOA
1: EUSKAL HERRIKO INSTRUMENTUAK. 1.1.: Fitxa: lotu bertoko instrumentuen irudiak dagozkien izenekin. 1.2.: Bertoko hainbat instrumenturen soinuak (txistua, dultzaina, trikitixa eta panderoa, alboka eta txalaparta) entzungo ditugu bideo honetan. 

2: ABESTIA. “Haurrak ikas ezazue”

3: ERRITMOA. Erritmoarekin jolasean: ikasle batek erritmoak sortuko ditu ordenagailuko programaren laguntzaz; gainerakoek errepikatuko dute entzundako erritmoa mahaian kolpatuz.

4: DANTZA. “Zazpi jauzi”. Lehenengoz, dantza ikusi, eta gero ikasiko dituzte pausoak.

14. UNITATEA “Abesten jolasten gara”                      

Hizkuntza-komunikaziorako gaitasuna. 
Matematikarako gaitasuna. 
Giza eta arte-kulturarako gaitasuna. 
Norberaren autonomiarako eta ekimenerako gaitasuna.
HELBURU DIDAKTIKOAK
1.- Sokasaltorako kanta eta jolasa ikastea, eguneroko jolasetan euskaraz aritzeko.
2.- Euskal Herriko instrumentuak familiatan sailkatzea.
3.- Landutako musika-irudiak eta musika-isiluneak gogoratzea; eskema erritmikoak osatzeko, eta partitura erritmikoak irakurtzeko.

EDUKIAK
* Sokasaltorako kanta.
* Txandak errespetatzea.
* Interesa.
* Instrumentuen familiak: perkusioa, haizea eta haria.
* Euskal Herriko instrumentuak.
* Musika-irudiak.
* Musika-isiluneak.
* Partitura erritmikoak.
* Irakurketa erritmikoa.

EBALUAZIO IRIZPIDEAK
1.1.- Sokasaltorako kanta abesten du.
1.2.- Sokasaltoan parte hartzen du.
1.3.- Txandak errespetatzen ditu.
2.1.- Instrumentuen familiak gogoratzen ditu.
2.2.- Bertoko instrumentuak familietan kokatzen ditu.
3.1.- Irudi eta isilune musikalak zer diren ondo daki.
3.2.- Eskema erritmikoak irakurtzen ditu.
3.3.- Eskema erritmikoak osatzen ditu.

JARDUERAK 1. SAIOA
1: ABESTIA. “Sardina bat”. Abestia eta sokasaltorako jolasa ikasiko dituzte.
2: EUSKAL HERRIKO INSTRUMENTUAK. Aurreko saioetako instrumentuak berrikusiko ditugu, hiru familietan sailkatzeko.

3: IRUDIAK ETA ISILUNEAK. 3.1.: Irudien eta isiluneen balioak berrikusiko ditugu. 3.2.: Amaitu gabeko eskema erritmikoak osatuko dituzte ikasleek.

4*: NOTAK. Memoria musikala izeneko jolasa.

JARDUERAK 2. SAIOA
1: BINGO ERRITMIKOA. Ikasle bakoitzak txartel bat dauka 9 erritmorekin. Irakasleak erritmoak ditu bere txarteletan eta gorputz-perkusioaz joko ditu, ikasleren batek bingoa izan arte.

2: INSTRUMENTUAK. Hainbat instrumenturen soinuekin jolasean.

3: ABESTIA. “Sardina bat”. Kanta eta sokasaltorako jolasa egingo dituzte.
4: ENTZUKETA. C. Debussy-ren “Itsasoa” entzungo dute  ikasleek erlaxatzeko.
15. UNITATEA “Musikogramaren erritmoan”         

Norberaren autonomiarako eta ekimenerako gaitasuna. 
Gizarterako eta herritartasunerako gaitasuna. 
Ikasten ikasteko gaitasuna.
HELBURU DIDAKTIKOAK

1.- Gorputza mugitzea, entzundako erritmoaren arabera.
2.- Ikasturtean ikasitako musika-hizkuntzako elementuak gogora ekartzea.
3.- Entzuketaren erritmoari jarraitzea, entzundakoa musikograman ikusiz.
4.- Taldeka, abesti baten koreografia asmatzea eta dantzatzea, ikasturtearen amaierako emanaldian interpretatzeko.
EDUKIAK
* Erritmoak.
* Gorputzeko mugimenduak: martxa, lasterka, saltoka.
* Espazioan mugitzea.
* Musika-hizkuntza: pentagrama, sol klabea, notak, irudiak eta isiluneak, erritmoak, tempoa.
* Gogoratzeko ahalegina.
* Entzuketa.
* Musikograma.
* Erritmoa.
* Erne egotea.
* Abestia.
* Koreografia.
* Koreografiaren pausoak.
* Parte hartzea talde-lanean.
* Errespetua.
EBALUAZIO IRIZPIDEAK
1.1.- Desberdintzen ditu hainbat erritmo.
1.2.- Koordinatzen ditu mugimenduak.
1.3.- Dagokion mugimendua egiten du erritmo bakoitza entzutean.
2.1.- Ahalegintzen da musika-hizkuntzako elementuak gogoratzen.
2.2.- Identifikatzen ditu musika-hizkuntzako ikasturtean zehar landu diren elementuak.
3.1.- Ulertzen du musikogramaren egitura.
3.2.- Jarraitzen dio erritmoari musikograman. 
3.3.- Erne egoten da entzuketan.
4.1.- Abestia barneratzen du.
4.2.- Koreografiarako ideiak ekartzen ditu talde-lanean.
4.3.- Koreografiaren pausoak ikasten ditu.
4.4.- Ikaskideen ideiak errespetatzen ditu.
JARDUERAK 1. SAIOA
1: MUGIMENDUA. Irakasleak azalduko du 3 erritmo desberdin joko dituela perkusio-instrumentu batez: beltzak, kortxeak, eta kortxeak punttuarekin eta kortxeaerdiak. Ikasleek erritmo bakoitza mugimendu batekin lotu beharko dute: beltzak = martxa, kortxeak = lasterka, eta kortxea punttuarekin eta kortxeaerdia = saltoka.
2: MUSIKA-HIZKUNTZA. Ordenagailuan aritzeko ariketak: ikasturtean landutako musika-hizkuntzako.
3: ABESTIA. “Tximeleta mendian”
JARDUERAK 2. SAIOA
1: ABESTIA ETA KOREOGRAFIA. Aurreko saioan ikasitako abestiaren koreografia asmatu behar dute ikasleek. Jarduera hau tutorearekin ere landuko dute.
2: MUSIKOGRAMA. 2.1.: Musikograma zer den azalduko diegu ikasleei, jarraian egingo dutena erakutsiz. 2.2.: Musika entzungo dute, eta irakasleak erakutsiko die zelan jarraitu erritmoari musikograman. 2.3.: Bigarren entzunaldian, ikasleek bakarrik jarraituko dute musikograma.

